
Lesona 3: Ny mpaminany ny Testamenta Taloha  

A. Ny mpaminany Jahaziela  

1. Inona no faminaniana nomen’i Jahaziela tamin’ny fotoana nisian’ny krizy teo amin’ny firenen'ny 

Joda? 2 Tantara 20:14-17 

2. Inona no navalin’ny Mpanjaka Josafata ny faminanian’i Jahaziela? 2 Tantara 20:18-20 

3. Iza ireo mpaminanin’Andriamanitra teo aloha na tamin'izay fotoana izay izay fantatry ny vahoakan’i 

Joda tamin’izany fotoana izany? (teo antenatenan’ny taonjato faha-9 T.K.) Mosesy, Miriama, 

Debora, Samoela, Elia, Elisa, sns. 

4. Inona no lesona azontsika avy amin’ny faminanian’i Jahaziela? (jereo ny 2 Tantara 20:21-22) 

B. Ny asan'ny mpaminanin'Andriamanitra  

1. Inona ireo andraikitry ny mpaminanin'Andriamanitra izay hita taratra teo amin'ny fiantsoana sy ny 

fanompoan'i Samoela mpaminany? 1 Samoela 3:1-10, 19-21; 8:1-10 

2. Inona ireo andraikitry ny mpaminanin'Andriamanitra izay hita taratra teo amin'ny fiantsoana an'i Jona? 

Jona 1:1-3; 3:1-2 

3. Inona avy andraikitry ny mpaminanin'Andriamanitra izay hita taratra teo amin'ny fiantsoana an'i Jeremia 

mpaminany? Jeremia 1:4-10 

4. Inona avy andraikitry ny mpaminanin'Andriamanitra izay hita taratra teo amin'ny fanompoan'i Holda? 2 

Mpanjaka 22:12-20 

5. Inona no lesona azontsika avy amin'ny fisian'ny mpaminany tanora sy antitra, ary lehilahy sy vehivavy? 

JoeIa 2:28-29 

D. Tsy olona tanteraka ny mpaminanin'Andriamanitra  

1. Araka ny hitantsika ao amin’ny tantaran’i Jona, dia tsy olona tonga lafatra ny 

mpaminanin’Andriamanitra. 

2. Jakoba 5:17-18 Inona no mety ho tian’i Jakoba holazaina rehefa nilaza izy fa "olona tahaka antsika 

ihany" i Elia mpaminany? (1 Mpanjaka 19:2-4) 

3. Inona koa ireo tantara hafa ao amin’ny Testamenta Taloha izay mampahatsiahy antsika fa tsy olona 

tonga lafatra ny mpaminanin’Andriamanitra? Genesisy 9:20-21, Nomery 12:1-10, 20:7-11, 2 

Samoela 11:2-4, sns. 

4. Inona no lesona raisintsika ho an’ny fiainantsika ankehitriny raha afaka mampiasa olona tsy tonga 

lafatra Andriamanitra mba hiteny ho Azy? 

5. Lazao ny fotoana iray nampiasan’Andriamanitra anao hiteny ho Azy, na dia fantatrao tsara aza ny 

fetra nanananao sy ny tsy fahatanterahanao. 

E. Ny mpaminan'Andriamanitra marina sy ny mpaminany sandoka  

1. Inona no lesona azontsika avy amin’ny tantaran’i Mikaia mpaminany momba ireo tena 

mpaminanin’Andriamanitra sy ireo mpaminany sandoka? 1 Mpanjaka 22:1-17, 24-28 

2. Ahoana no fiheveran’i Jehovah ny mpaminany sandoka tamin’ny andron’i Jeremia mpaminany? 

Jeremia 14:14-15 

3. Inona no faminaniana nolazain’i Jesosy momba ny mpaminany sandoka? Matio 24:24, 7:15 

4. Ahoana no ahafahantsika manavaka ny tena mpaminanin’Andriamanitra sy ny mpaminany 

sandoka? Matio 7:16-20, 21-23, Isaia 8:20, sns. 


